
   

 

 

 

 

 

 

 

ᐃᓄᐃᑦ ᐋᓐᓂᐊᓕᖁᔭᐅᙱᖦᖢᑎᒃ 

ᑐᓴᖅᑕᐅᔪᒃᓴᖅ 

 

ᐳᕙᒡᓗᖕᓇᖅ ᓯᐊᒻᒪᒃᐸᓪᓕᐊᔪᖅ ᒥᑦᑎᒪᑕᓕᖕᒥ 

 

ᒫᑦᓯ 17, 2023   

ᒥᑦᑎᒪᑕᓕᒃ, ᓄᓇᕗᑦ         

  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᐅᔨᒪᖁᔨᕗᖅ ᒥᑦᑎᒪᑕᓕᖕᒥᐅᓂᒃ 

ᐊᒥᓱᕈᖅᓯᒪᓂᖏᓐᓄᑦ ᐳᕙᒡᓗᖕᓇᒧᑦ ᐋᓐᓂᐊᓕᖅᐸᓪᓕᐊᔪᑦ (TB) ᓄᓇᓕᖕᓂ, ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ ᓇᓗᓇᐃᖅᓯᕗᑦ ᓯᐊᒻᒪᒃᓯᒪᓕᕐᓂᖓᓂᑦ ᐳᕙᒡᓗᖕᓇᖅ. 

ᒫᓐᓇ, ᑕᓪᓕᒪᓂᒃ ᐳᕙᒡᓗᒃᑐᖃᖅᐳᖅ ᐊᒻᒪ 22−ᓂᒃ ᖃᓂᒻᒪᒍᑕᐅᔪᓐᓇᖅᑐᓂᒃ (ᐅᕝᕙᓘᓐᓃᑦ 

ᓯᓂᒃᑐᓂᒃ) ᐳᕙᒡᓗᒃᑐᓂᒃ ᒥᑦᑎᒪᑕᓕᖕᒥ. ᐅᓄᖅᓯᕙᓪᓕᐊᔪᑦ ᐱᔾᔪᑕᐅᔪᑦ ᓇᓗᓇᕈᓐᓃᖅᑎᑦᑎᕗᑦ 

ᐱᐅᓯᒋᐊᖅᓯᒪᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᒋᐊᒃᑲᓐᓂᕆᐊᓕᖕᓂᒃ 

ᐱᔭᕆᐊᖃᕐᓂᖏᓐᓂᒃ. 

ᓄᓇᓖᑦ ᐃᓄᖏᑦ ᐋᓐᓂᐊᓕᖅᓯᒪᔪᑦ ᐳᕙᒡᓗᖕᓇᒧᑦ, ᐅᕝᕙᓘᓐᓃᑦ ᐳᕙᒡᓗᖕᓇᖅᑐᒧᑦ 

ᐋᓐᓂᐊᕈᑕᐅᖃᑦᑕᖅᑐᓂᑦ ᐃᑉᐱᖕᓂᐊᒃᐸᑕ ᐋᓐᓂᐊᕕᓕᐊᕆᐊᖃᖅᑐᑦ ᖃᐅᔨᓴᖅᑕᐅᓂᐊᕐᒪᑕ. 

ᒪᑯᐊᖑᕗᑦ ᐋᓐᓂᐊᕈᑕᐅᖃᑦᑕᖅᑐᖅ ᐳᕙᒡᓗᖕᓇᖅᑐᖃᖅᑎᓪᓗᒋᑦ: 

• ᖁᐃᖅᓱᖃᑦᑕᖅᑐᑦ ᐱᓇᓱᐊᕈᓯᑦ ᐱᖓᓱᑦ ᐅᖓᑖᓂ. 

• ᑕᖃᖅᓯᒪᕐᔪᐊᖅᖢᑎᒃ. 

• ᓂᕐᕆᕐᓗᓕᖅᖢᑎᒃ. 

• ᐆᑎᕐᓇᕈᕕᑦ ᐅᕝᕙᓘᓐᓃᑦ ᐅᓐᓄᐊᒃᑯᑦ ᑭᐊᒃᑎᓯᒪᑲᑕᒃᑯᕕᑦ. 

ᑭᓇᑐᐃᓐᓇᖅ ᑖᒃᑯᓂᖓ ᐋᓐᓂᐊᕈᑕᐅᖃᑦᑕᖅᑐᓂᑦ ᓇᓕᐊᖕᓂᑐᐃᓐᓇᖅ ᐃᑉᐱᒋᔭᖃᖃᑦᑕᖅᐸᑦ 

ᐋᓐᓂᐊᕐᕕᓕᐊᑦᑕᐅᑎᒋᔭᕆᐊᓕᒃ ᖃᐅᔨᓴᖅᑕᐅᒋᐊᖅᑐᕐᓗᓂ. ᐳᕙᒡᓗᖕᓇᖅ ᖃᓄᐃᑦᑐᓐᓃᕈᓐᓇᖅᑐᑦ 

ᐃᓅᓕᓴᐅᑎᓄᑦ ᐊᑐᐃᓐᓇᐅᓪᓗᑎᒡᓗ ᓄᓇᓕᖕᓂ. ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕐᓂᕈᕕᑦ 

ᐋᓐᓂᐊᕐᕕᖕᒧᑦ ᐅᖄᓚᔪᓐᓇᖅᐳᑎᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ ᐃᑲᔪᐃᓐᓇᕐᓂᐊᖅᑐᑦ ᐊᒻᒪᓗ ᐃᑲᔪᕈᑎᒃᓴᓂᑦ 

ᐊᑐᐃᓐᓇᖃᐃᓐᓇᕐᓂᐊᖅᑐᑦ ᑖᒃᑯᐊ ᓈᒻᒪᒃᑐᓂᒃ ᐱᖃᖁᓪᓗᒋᑦ ᖃᐅᔨᓴᕈᑎᓂᑦ, 

ᐃᓕᓐᓂᐊᖅᑎᑦᑎᓂᕐᒥᑦ, ᐊᒻᒪᓗ ᐄᔭᒐᕐᓂᑦ ᐃᑲᔪᖅᑐᐃᓂᕐᒥᓪᓗ. 



 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

mailto:dsommerville1@gov.nu.ca

